
“Հայաստանի կույրերի միավորում” հաշմանդամների Հասարակական կազմակերպության ընկերություններին  ֆինանսական օժանդակություն ցուցաբերելու մասին” ՀՀ Կառավարության որոշման նախագծի վերաբերյալ ՀՀ ֆինանսների նախարարի առարկությունների և առաջարկությունների մասին
	
	Առարկության, առաջարկության հեղինակը (գրության ամսաթիվը և համարը)
	Առարկության, առաջարկության բովանդակությունը
	Եզրակացությունը

	1.
	ՀՀ ֆինանսների նախարար                    (2012թ. ապրիլի 12-ի N 1/4.1-3/4672-12)
	      Քննության առնելով Ձեր ս.թ. մարտի 27-ի N ԱԳԳ/ԷԳ-1/2129-12 գրությամբ ՀՀ ֆինանսների նախարա​րութ​յան համաձայնեցմանը ներկայացված` «Հայաստանի կույրերի միավորում» հաշ​ման​դամների հասարակական կազմակեր​պութ​յան ընկերու​թյուն​​ներին ֆինանսական օժանդա​կություն ցուցաբերելու մասին» ՀՀ կառավարության որոշ​ման նա​խա​գիծը (այսուհետ` Նախա​գիծ) և «Հայաստանի կույրերի միավորում» հաշ​ման​դամների հասարա​կական կազմակեր​պութ​յան (այսուհետ` Միավորում) ընկերու​թյուն​​ների տարածքների վարձա​կա​լությու​նից ստացված ավելացված արժեքի հարկի (այսուհետ` ԱԱՀ) վճարումները ՀՀ պետական բյուջեից փոխհատուցվող գումարներից հանելու անհնարինության վերաբեր​յալ Ձեր միջնոր​դությունը, մեր իրավասությունների շրջանակում հայտնում ենք հետևյալը:

Հիմք ընդունելով Ձեր միջնորդությունը` որպես բարձրացված հարցի ժամանակավոր լու​ծում, գտնում ենք հնարավոր նախորդ տարիների նման 2012 թվականին փոխհատուցել նաև վարձա​կա​լու​թյան գծով վճարված ԱԱՀ-ի գումար​ները, միաժա​մա​նակ, անհրաժեշտ համարելով Միա​վոր​մանն առա​ջար​կել առաջիկա տարիներին Միա​վոր​​ման ֆի​նան​սական վիճակի բարե​լավման հա​մար մշա​կել ռազմավարություն, որն ուղղված կլինի Միավորման ընկե​րությունների կողմից ար​տադրվող արտադրանքի մրցու​նա​կու​թյան բարձրացման ուղղությամբ ձեռնարկ​վե​լիք քայլերի մշակմանը, մասնավորապես ցածրա​վոլտ ապա​րատների (որպես Հայաստանում միակ արտադրողի), ինչպես նաև նոր արտադրատեսակների ար​տադրության և արտահանման խթանմանը:

Բացի այդ, առաջարկում ենք
ա) 2012 թվականին Միավորման ընկերություններին ֆինանսական օժան​դա​կության չա​փը սահմանել` 55,629.1 հազ. դրամ, որից`

·  2,159.1 հազ. դրամը 2011 թվականի տարեկան գործունեության արդյունքներով ՀՀ 2011 թվա​կա​նի պետական բյուջեից չփոխ​հա​տուց​ված գումարների փոխհատուցման համար (926.7 հազ. դրամը ԱԱՀ-ի գծով և 1,232.4 հազ. դրամը պարտադիր սոցիալական ապահովության վճարի գծով, Նախագծի Հավել​ված 1-ի մեր կողմից առա​ջարկ​վող տարբե​րակը կցվում է),

·  53,470.0 հազ. դրամը (32,500.0 հազ. դրամը ԱԱՀ-ի գծով և 20,970.0 հազ. դրամը պար​տադիր սոցիալական ապահովության վճարի գծով) 2012 թվականի գործունեության ար​դյունք​​նե​րով տարվա ընթացքում Միավորման ընկերությունների կողմից վճարվելիք գումար​ների փոխ​հա​տուցման համար,

բ) Նախագծի 1-ին կետով սահմանվող փոխհատուցման գումարը բաշխել ըստ եռամս​յակ​նե​րի` աճողական, սկսած 1-ին կիսամյակից,

գ) Միավորման ընկերություններին Նախագծով առաջարկվող փոխ​հատուցման գծով բյու​ջե​տային ծախ​սերը ֆինանսավորել ՀՀ աշխատանքի և սոցիալական հար​ցե​րի նախա​րա​րության կողմից իրականացվող ծրագրերի գծով ՀՀ 2012 թվականի պետա​կան բյու​ջեով նա​խա​տեսված հատկացումների ընդհանուր ծավալի հաշվին:

ՈՒստի, այդ կա​պակ​ցությամբ առաջարկում ենք Նախագծում կատարել համապատաս​խան փոփոխություն​ներ և սահմանված կարգով ներկայացնել առաջարկություն:
	Առաջարկն ընդունվել է: 

Առաջարկն ընդունվել է:

Առաջարկն ընդունվել է: Նախագծում համապատաս​խան փոփոխություն​ները կատարվել են:

